
Editorial
ESTAMOS PREPARADOS!

O vindeiro mes de maio celébranse eleccións municipais. Uns 
comicios nos que non só elixiremos os alcaldes e gobernos 
municipais da próxima lexislatura, senón que teremos tamén 
a oportunidade de desterrar da política local a fascistas, 
tránsfugas, golpistas e corruptos, que camuflados baixo siglas 
populares e impopulares poden causar danos irreparables na 
nosa convivencia e no normal funcionamento democrático dos 
consistorios.  

Desde Alternativa dos Veciños presentarémonos nos concellos 
da Coruña, Arteixo, Bergondo, Cambre, Carral, Culleredo, Fisterra 
e Oleiros co obxectivo de mellorar o benestar e a calidade de 
vida das persoas. Nada que non levemos facendo en Oleiros 48 
anos, e que tamén demostramos desde as alcaldías de Carral 
e Fisterra; así como en Bergondo, desde unha coalición de 
Goberno.

Non existen fórmulas idénticas nin modelos que poidan 
trasladarse mecanicamente dun concello a outro. Tampouco 
sería desexable. Cada municipio ten a súa propia realidade, 
necesidades e identidade, e require respostas adaptadas. 
Pero hai principios que para Alternativa dos Veciños son 
innegociables alí onde esteamos presentes: a defensa do 
público e das persoas —con especial atención ás persoas 
maiores, á infancia e á xuventude—, a protección do medio 
ambiente e un crecemento ordenado e equilibrado dos nosos 
pobos.

Unha liña política que tamén estamos a seguir na Deputación 
da Coruña desde a nosa chegada no 2015, onde fomos 
determinantes para erradicar a política clientelar e partidista 
do PP e establecer o actual sistema de reparto de fondos 
provinciais entre concellos e entidades baseado en principios 
xustos e criterios obxectivos. Unha situación que non se verá 
alterada se Alternativa dos Veciños continúa a ser chave para 
facilitar un goberno progresista.

Precisamente para evitalo, sabemos que durante os próximos 
meses aparecerán enquisas, interpretacións interesadas, 
campañas nas redes sociais e determinados relatos nos medios 
de comunicación destinados a condicionar a opinión pública. 
Haberá intentos de manipulación, desinformación e tamén de 
ocultación da realidade.

Pero Alternativa dos Veciños non naceu onte nin depende dunha 
campaña electoral. Somos un partido con 48 anos de historia, 
da que se poden ver os resultados en Oleiros. Un proxecto 
político serio e claro, para o que tamén contamos coas persoas 
necesarias. Homes e mulleres, honestos, que queren os seus 
pobos e que teñen capacidade suficiente para xestionar en 
beneficio das maiorías; ben desde alcaldías e gobernos ou 
tamén, se así o estima a cidadanía, desde a oposición; sempre 
de forma construtiva, para contribuír tamén ao progreso dos 
nosos pobos.

Homes e mulleres, honestos, 
que queren os seus pobos e que 
teñen capacidade sufi ciente para 
xestionar en benefi cio das maiorías“
Hai principios que para Alternativa 
dos Veciños son innegociables: a 
defensa do público e das persoas, a 
protección do medio ambiente e un 
crecemento ordenado e equilibrado 
dos nosos pobos

“

Ángel García Seoane
Deputado Provincial
Presidente da Alternativa dos Veciños



A Gran Coruña

ABASTECEMENTO DE AUGA
► Emalcsa e Xunta obrigadas a renovar as conducións xerais

O subministro periga en Cambre, 
Bergondo, Sada e Oleiros
Os concellos de Cambre, Bergondo, Sada e 
Oleiros teñen un problema de subministro de 
auga polas deficitarias tuberías xerais. Á marxe 
das redes internas de cada municipio, urxe 
ampliar a sección das tuberías desde A Telva 
ata o depósito do Espírito Santo e as conexións 
desde aí cos concellos, así como construír un 

novo depósito de auga en San Pedro de Nós 
para servizo de Cambre e dunha parte de 
Oleiros; dado que no encoro de Cecebre si hai 
auga suficiente.

Alternativa dos Veciños leva demandando 
esta actuación de forma continuada durante 
os últimos anos. Unha solución que hai que 
abordar sen máis dilación para poñer fin a 
posibles insuficiencias debido ao incremento 

do consumo de auga en todos os municipios. 
Emalcsa, igual que vende a auga aos concellos, 
está obrigada a acometer este proxecto xunto 
coa Xunta de Galicia, que tamén está obrigada 
a cofinanciar esta obra, dado o seu carácter 
supramunicipal, tendo en conta tamén que 
cobra un canon pola auga á cidadanía (por 
exemplo, en Oleiros 771.000 euros anuais), que 
non está a reinvestir nin en Oleiros nin nestas 
necesidades de ámbito comarcal.

INFRAESTRUTURAS E 
TRANSPORTE
► Alternativa impulsa a 
convocatoria do Foro de 
Mariñán para que exista 
unha fronte común

O alcalde de Oleiros e deputado provincial de Alternativa dos Veciños, Ángel 
García Seoane, dirixiuse ao presidente da Deputación, Valentín González 
Formoso, para que a entidade provincial convoque unha mesa de diálogo 
na que participen alcaldes, Universidade, empresarios e sindicatos para 
consensuar as prioridades en materia de transporte público e infraestruturas.

A comarca ten un problema estrutural de mobilidade que non pode seguir 
sendo demorado pola Xunta de Galicia e o Goberno do Estado, que levan 
anos postregando os investimentos necesarios en obras imprescindibles para 
mellorar a mobilidade: vía Ártabra, ponte Pasaxe, Vial 18, eliminación da 
peaxe de Arteixo, Alfonso Molina...

A comarca ten un problema de mobilidade 
que non pode seguir sendo ignorado pola 
Xunta de Galicia e o Goberno do Estado“



A Coruña

ÓSCAR ROCA
► Por unha Coruña 
máis humana
A candidatura de Alternativa dos Veciños no 
Concello da Coruña para as próximas eleccións 
municipais do 2027 estará encabezada por un 
profesional vencellado aos servizos sociais e 
cunha ampla experiencia de compromiso coa 
cidade. Óscar Roca traballa actualmente nos 
Servizos Sociais do Concello da Coruña, unha 
experiencia profesional que lle permite coñecer 
de primeira man as necesidades e dificultades 
ás que se enfrontan moitas familias e persoas 
da cidade. Ademais, desenvolveu actividade 
no ámbito do voluntariado, reforzando a súa 
vocación de servizo á comunidade.

Con máis de 8 anos de vinculación á política a 
Alternativa dos Veciños, Roca afronta esta nova 
responsabilidade desde unha concepción da 
política municipal baseada na proximidade, na 
escoita e no contacto directo coa cidadanía.

O candidato defende o modelo de Alternativa 
dos Veciños como unha forma de facer política 
independente, municipalista e centrada nas 
persoas, coa prioridade posta na mellora dos 
servizos públicos, a atención ás persoas que 
máis o necesitan, o coidado dos barrios e unha 
xestión responsable e transparente dos recursos 
municipais.

Roca estará acompañado na candidatura por 
un nutrido grupo de persoas que se presentan 
coa vontade de contrubuír á construción dunha 
Coruña máis humana, moderna e inclusiva, na 
que ningún barrio nin ningunha persoa se sinta 
abandonada.

▻ Alerta veciñal nas Xubias ante o 
proxecto de rexeneración
O proxecto impulsado polo Concello e o fondo Ginkgo Advisor para 
transformar as Xubias, con novas vivendas e unha senda litoral, xera 
preocupación entre a veciñanza. Alternativa dos Veciños considera 
prioritario a construción dun paseo marítimo nas Xubias, máis se cabe 
tras o tramo aberto recentemente na zona da antiga conserveira Celta, 
pero sen que iso signfique atentar contra o histórico núcleo mariñeiro. 

A actuación urbanística prevista é dunha dimensión desmedida, cun 
exceso de edificabilidade e un grave risco de perda de identidade e 
de espazo público. Alternativa reunirase coa asociación de veciños 
das Xubias ante o temor existente pola falta de transparencia e 
información da operación, que presenta claros tintes especulativos.

▻ Máis espazos públicos para a Agra do Orzán
A salvaxe especulación baixo a que medrou a cidade da Coruña nas últimas décadas 
do franquismo e durante o período democrático, deixou o Agra do Orzán como un dos 
barrios de maior densidade de poboación de toda Europa. O barrio medrou sen zonas 
públicas nin espazos verdes, co conseguinte prexuízo para a calidade de vida das 
persoas.

Ante o proxecto de construír vivendas no Parque do Agra – incrementando a 
edificabilidade do Plan Xeral nun 235%-, Alternativa reclama a súa paralización. Calquera 
actuación no barrio debe ter como prioridade absoluta recuperar espazo público, zonas 
verdes e equipamentos para a veciñanza, evitando que a necesidade histórica de dotar o 
barrio de espazos libres sirva para xustificar novos procesos de edificación.

Alternativa comparte plenamente as reivindicacións da Asociación Veciñal do barrio 
da Agra do Orzán. O Agra necesita máis espazos para as persoas: máis verde, máis 
espazo público e máis equipamentos, e non repetir os erros urbanísticos do pasado.



A Coruña

TERREOS DO PORTO ► Altura de 
miras ante unha oportunidade histórica

En decembro farase público o proxecto definitivo 
de Coruña Marítima, que reordenará os espazos 
públicos do porto. Alternativa dos Veciños 
propuxo a creación de equipamentos públicos, 
recintos culturais e deportivos, zonas verdes, 
paseos... para poder abrir este outro costado da 
cidade ao mar.

Nas propostas de 2025 tamén se indicaba 
que un asunto desta envergadura debía ser 
concibido desde unha visión metropolitana, non 

de portas para dentro da cidade. Precisamente 
con esa altura de miras, pensando no futuro 
da mobilidade e das restricións que haberá ao 
tráfico, resulta imprescindible a construción 
dun gran aparcamento. Así mesmo, deben 
reservarse os espazos necesarios para a futura 
creación dun servizo de transporte marítimo 
entre A Coruña e Oleiros; e tamén para trasladar 
a parada de autobús de Entrexardíns e crear un 
carril bus desde Oza.

Para resolver o  financiamento, o Goberno 
central está obrigado a condonar a débeda de 
262 millóns que ten o porto da Coruña. Non 
se entendería que non se actuase igual que co 
porto de Valencia, ao que se lle condonou unha 
débeda de 350 millóns.

Alternativa dos Veciños oponse a construir 
vivendas nos terreos ganados ao mar. Non 
se pode permitir a privatización dun espazo 
público.

MONTE MERO ► A Xunta, coa complicidade do 
Concello, pretende espoliar a 130 familias
Os requisitos da Xunta para os propietarios 
de Monte Mero favorecen a especulación e 
ameazan a pequena propiedade. Os veciños 
e veciñas que non estean ben asesorados por 
profesionais competentes poden despedirse 
das súas propiedades.

Alternativa dos Veciños denuncia a gravidade 
dos requisitos que a Xunta de Galicia 
esixirá para os propietarios afectados 
polo desenvolvemento do Plan de Interese 
Autonómico (PIA) situado na entrada da Coruña, 
un ámbito de máis de 400.000aa metros 
cadrados.

Nestes terreos conviven grandes promotores 
con máis de 130 pequenos propietarios, moitos 
deles con vivendas e fincas familiares. Porén, a 
Xunta impón unhas condicións que, na práctica, 
resultan inasumibles para a maioría destes 
veciños.

Entre os requisitos establecidos, os propietarios 
deberán acreditar que os seus terreos están 
libres de cargas, gravames e dereitos reais 
que poidan dificultar o desenvolvemento do 
PIA. Ademais, obrígaselles a presentar avais 
económicos antes mesmo de poder subscribir 
un posible convenio urbanístico, cando o 

procedemento habitual é que estas garantías se 
constitúan unha vez formalizados os convenios 
e iniciadas as obras.

A maiores, aqueles propietarios con menor 
superficie deberán constituír previamente unha 
sociedade mercantil, unha cooperativa ou 
unha unión temporal de empresas (UTE) para 
poder participar no proceso, asumindo uns 
custos administrativos e económicos que, en 
numerosos casos, superarán o propio valor dos 
terreos.

Tamén se lles esixe depositar novas garantías 
para facer fronte aos futuros gastos de 
urbanización e cumprir estritamente cos prazos 
de execución das obras e de solicitude das 
licenzas correspondentes, sen marxe algunha 
para afrontar dificultades sobrevidas.

Alternativa dos Veciños advirte que o 
incumprimento destas obrigas poderá derivar 
na expropiación das parcelas polo sistema de 
xustiprezo, o que suporía que moitos pequenos 
propietarios acaben perdendo as súas 
propiedades valoradas como solo rústico, moi 
por debaixo do seu valor real.

Os PIA da Xunta convertéronse nunha 
sofisticada fórmula de especulación que non 

respecta o espírito da lexislación urbanística 
e facilita a intervención sobre a propiedade 
privada mediante condicións económicas e 
administrativas practicamente imposibles de 
asumir polos pequenos propietarios.

Resulta especialmente inxusto que máis de 
130 familias teñan que afrontar gastos en 
avais, constitución de sociedades e trámites 
burocráticos que, nalgúns casos, superarán o 
valor das súas parcelas.

A política pública de vivenda non pode 
financiarse a costa dos propietarios dos terreos. 
Se a Xunta precisa solo para desenvolver 
vivenda protexida, debe adquirilo mediante 
recursos públicos e pagar un prezo xusto, 
acorde co mercado, e non recorrer a valoracións 
moi inferiores ás existentes en concellos como 
Oleiros.

Alternativa dos Veciños reclama á Xunta 
de Galicia que rectifique estes criterios, 
elimine as esixencias desproporcionadas 
impostas aos pequenos propietarios e garanta 
un desenvolvemento urbanístico baseado 
no respecto aos dereitos da cidadanía e á 
propiedade privada.



Arteixo
ERIKA MATO
► Un Arteixo participativo que 
escoite e coide ás persoas
Érika Mato Fernández ten un Grao en Educación Primaria nas especialidades de 
Educación Especial e Educación Física, ademais dun Ciclo Superior relacionado 
cos mesmos ámbitos. É unha persoa moi coñecida, xa que formou parte da 
candidatura de Alternativa dos Veciños hai 4 anos.

Estivo toda a súa vida entregada ao que máis lle apaixona: a infancia, o deporte e 
a educación. Grazas ao seu traballo tivo a sorte de coñecer a persoas de toda as 
parroquias de Arteixo, así como o privilexio de escoitar as súas necesidades.

O proceso de escoita á veciñanza que utiliza Alternativa dos Veciños a través 
das asembleas participativas foi o que a motivou a unirse a este proxecto, onde 
as cidadás e os cidadáns forman parte das decisións tomadas nas súas vilas. 
Este tipo de política é a que pode compensar unha sociedade cada vez máis 
individualista, deshumanizada e afastada da natureza.

Érika quere conseguir un Arteixo de boa calidade: onde os nenos e nenas teñan 
maiores e mellores espazos; onde as familias teñan un maior apoio do Concello á 
hora de conciliar; onde se respecte e se fomente o patrimonio histórico e cultural; 
onde se respecte a contorna natural; onde a xente da vila teña oportunidades 
laborais reais; onde se axude ao movemento asociativo que crea sentimento de 
pertenza a un pobo; onde as persoas maiores estean ben atendidas; onde os 
traballadores e traballadoras das empresas que xestionan servizos do Concello 
teñan boas condicións laborais; e onde se fomente o deporte a través da axuda 
aos diferentes clubs, da creación de instalacións deportivas e do bo uso das que 
xa existen, así como do fomento dos deportes minorizados.

En conclusión, Érika representa ese Arteixo que considera que é preciso que 
o goberno local escoite, coide e faga pobo. Ese Arteixo que cre na política 
participativa e social. E que vai basear a súa candidatura en facer propostas 
para que os seus veciños e veciñas poidan ter unha mellor calidade de vida.

VIVENDA
► Rehabilitar e facilitar
Hoxe unha moza ou un mozo de Arteixo ten que marchar 
de aquí para poder independizarse: o prezo do alugueiro 
disparouse e non hai unha soa vivenda pública de alugueiro 
accesible nin un plan municipal para solucionar este 
problema. Por iso, propoñemos poñer o acceso á vivenda 
no centro da nosa política municipal. A través dun plan que 
inclúa a rehabilitación de vivendas baleiras nas parroquias 
para que a poboación poida volver ao rural e reavivar 
esas zonas que se están a baleirar. Queremos que as 
nosas fillas e fillos poidan facer a súa vida no lugar onde 
medraron, preto da súa familia e das súas raíces. Ter un 
teito digno non pode ser un privilexio, xa que é un dereito 
constitucional.



Arteixo

MAIORES
► Unha residencia pública 
e centros de día
Arteixo precisa unha residencia pública de xestión municipal. Hoxe só 
contamos con 32 prazas reservadas no Centro Interxeracional da Rúa Río 
Tambre, construído pola Fundación Amancio Ortega, polo que o Concello 
paga 758.000 € ao ano. Contamos, ademais, con só 40 prazas no centro 
de día, claramente insuficientes para un concello de 35.000 habitantes e 
13 parroquias.

Necesitamos construír unha residencia pública de xestión directa, cun 
modelo interxeracional que conecte ás persoas maiores coa mocidade 
e coa infancia, que priorice á veciñanza empadroada e que garanta un 
emprego estable e digno para as persoas traballadoras dos coidados. 

E, de xeito complementario, unha rede de centros de día de proximidade 
nas parroquias, para que as persoas maiores poidan seguir vivindo no seu 
lugar de referencia e teñan a oportunidade de ser atendidas preto da súa 
familia.

VITALIDADE
► Unha vida social máis 
chea de estímulos
Moitas instalacións públicas -Centros Concilia, locais sociais, 
pavillóns, pistas- están infrautilizadas e con horarios reducidos. 
Temos que poñelas ao servizo da veciñanza:

Centros Concilia para unha conciliación real. Que non sexan 
só un lugar onde deixar ás cativas e cativos, senón un recurso 
con horarios amplos, flexibles e adaptados á vida real das 
familias, extendendo o servizo a todas as parroquias. Ademais, 
é preciso que estes espazos sexan máis inclusivos, nos que se 
poidan levar a cabo actividades alternativas, con maior contacto 
coa natureza, máis significativas, convertilos en espazos de 
diversión, crecemento, cultura e apoio, non só espazos para 
coidar. 

Locais sociais abertos e vivos. Que as asociacións, as 
comisións de festas e diferentes colectivos poidan utilizalos con 
facilidade, sen trabas burocráticas, porque estas agrupacións 
son a alma das nosas parroquias e fan comunidade.

Deporte para todos e todas. Mellorar o mantemento das 
instalacións que xa temos e crear novas instalacións deportivas 
de proximidade nas diferentes parroquias, pensadas para todas 
as idades, accesibles, no que se inclúa deporte minorizado.

Creación de parques vivos e naturalizados inspirados nas 
pedagoxías activas: convertir os parques en espazos con máis 
elementos naturais, inspirados en metodoloxías como Montessori 
e os Bosques-escola, compostos con materiais naturais que 
fagan vivir os nenos e nenas experiencias reais na natureza e 
fomenten a súa autonomía.

Só contamos con 32 prazas reservadas 
no Centro Interxeracional da Rúa Río 
Tambre e con só 40 prazas no centro 
de día, claramente insuficientes para 
un concello de 35.000 habitantes e 13 
parroquias

“

▻ A presión da 
Alternativa pon fin 
á contaminación en 
Suevos
Tras reiteradas denuncias públicas por 
parte de Alternativa dos Veciños, este 
verán finalizaron as obras na estrada 
entre Suevos e Bens, que incluíron tamén 
a reparación do colector que recibía as 
augas residuais do municipio. O Concello 
de Arteixo estaba a verter directamente 
ao mar augas sen depurar polos cantís co 
grave dano contra o medio ambiente que 
iso supón.

Alternativa dos Veciños lamenta que se 
tolerase esta situación durante anos, 
nun Concello que conta con importantes 
recursos económicos.

Antes

Despois da obra



Cambre
RAÚL VARELA
► A mellor alternativa 
para Cambre
Raúl Varela Fraguío repetirá como candidato á alcaldía 
de Cambre nas eleccións municipais do vindeiro ano. 
Alternativa dos Veciños aposta pola continuidade dun 
proxecto municipal baseado na defensa dos intereses 
da veciñanza, a mellora dos servizos públicos e a 
transformación do municipio.

Varela, que exerce de voceiro municipal e concelleiro 
da corporación desde o 2019, é a mellor persoa 
para desenvolver un proxecto de futuro para 
Cambre, centrado na mellora dos servizos públicos, 
a planificación urbanística, as infraestruturas, a 
mobilidade, a atención ás parroquias e a defensa 
dunha administración municipal eficaz.

Raúl Varela, ademais de manter intacta a ilusión e 
compromiso co seu pobo, atesoura unha importante 
experiencia acumulada ao longo destes anos de 
traballo municipal. Xunto a Varela, a lista estará 
composta por persoas comprometidas, ante todo, 
cos problemas reais da veciñanza, dando cabida 
a quen quere un Cambre con máis servizos, máis 
oportunidades e maior calidade de vida.

PLAN XERAL
► Para os 
veciños non, para 
especular si

O Goberno de Unión X Cambre adxudicou o contrato 
de redacción do Plan Xeral de urbanismo no 2018, 
un ano antes das eleccións, e aprobou inicialmente 
o Plan no 2022, tamén un ano antes das últimas 
eleccións. Ambas datas non foron casualidade. 
Fixeron unha utilización electoralista para intentar 
enganar aos veciños e veciñas con imposibles.

Neste momento, seguen pendentes de resolver 
máis de 1.000 alegacións veciñais, falta integrar 
estudos complementarios, responder requirimentos 
de organismos e aclarar a situación do contrato coa 
empresa redactora. 

Mentres os veciños e veciñas de Cambre vense 
privados da seguridade xurídica necesaria para 
usar as súas propiedades pola inexistencia 
dun Plan, si foron aprobados –coa oposición de 
Alternativa dos Veciños- proxectos especulativos 
e recalificacións de solo rústico que pasaron a 
urbano en zonas como O Graxal e a contorna das 
Casas Bailly, ou na Barcala; para beneficio exclusivo 
de grandes propietarios.

O PP, que xa leva ano e medio na alcaldía, 
convocou unha Comisión Especial do PXOM pero 
nen serviu para nada nen deu ningún tipo de 
explicación.

seguen pendentes 
máis de 1.000 
alegacións, 
integrar estudos 
complementarios, 
responder 
requirimentos e 
aclarar a situación 
da empresa 
redactora

“



Cambre

▻ As obras inacabadas de 
UxC seguen paralizadas
A cidadanía de Cambre continúa a sufrir as 
consecuencias do pésimo traballo do anterior Goberno 
municipal. A falta de planificación e capacidade de 
xestión deixou importantes cargas para as arcas 
municipais, numerosos incumprimentos e unha longa 
relación de actuacións públicas sen rematar. Obras 
paralizadas ou inconclusas que afectan directamente 
ao uso e aproveitamento de espazos públicos e que, 
en moitos casos, seguen sen unha solución:

→ Gradas do campo de fútbol de Lema

→ Parque Ramón Barba

→ Parque da rúa do Polígono

→ Local social de Cela

En ano e medio de Goberno, o PP tampouco está a 
demostrar a capacidade de xestión suficiente como 
para reverter a situación.

OBRAS SEN EXECUTAR
► Máis dun millón de euros 
paralizados
Cambre acumula máis dun millón de euros en obras previstas e sen executar, 
aos que se suman os máis de 700.000 euros en investimentos aos que se 
renunciou o pasado ano.

→ Mellora do entorno da Igrexa de Santa María de Cambre (fase 1): 
264.336,32 €

→ Pavimentación de beirarrúas na Barcala: 269.214,59 €

→ Melloras nas beirarrúas da AC-214 e rúa Carballo 62.760,93 €

→ Melloras na senda da Xira: 47.120,44 €

→ Melloras na senda da Casilla: 54.629,09 €

→ Mellora do Centro Social de Pravio: 34.994,31 €

→ Ordenación de espazos verdes na Ponte das Insuas: 34.931,78 €

→ Reforma da praza Fernando Buesa: 274.943,15 €

→ Mellora do paseo dos Templarios: 118.404,71 € (fase I)

→ Melloras de accesibilidade en Lendoiro: 194.378.18 €

→ Renovación do pavimento na polideprtiva da Balastreira: 80.416,34 €

→ Mellor da pista do Temple da Ría: 60.000 €

Alternativa dos Veciños Cambre denuncia 
o deterioro das condicións laborais do 
persoal municipal e a súa repercusión 
directa na calidade dos servizos públicos. 
A Relación de Postos de Traballo (RPT) leva 
27 anos sen unha actualización integral, 
unha situación que dificulta a organización 
dos recursos humanos e a resposta ás 
necesidades actuais do Concello.

A acumulación de tarefas, os atrasos no 
pagamento de axudas sociais e horas 
extraordinarias ou a falta de persoal son 
exemplos dunha xestión dos recursos 
humanos que debe ser corrixida.

Esta situación tamén ten consecuencias 
para a veciñanza, con programas e servizos 
suprimidos, redución de actividades 
socioculturais e deportivas, atrasos 
nos procedementos administrativos e 
incidencias recorrentes en áreas como os 
servizos sociais ou a seguridade cidadá.

Alternativa dos Veciños Cambre reclama 
a actualización inmediata da RPT e a 
aprobación dun orzamento que permita 
reforzar os cadros de persoal e garantir 
uns servizos públicos de calidade.

▻ O persoal municipal, motor 
dos servizos públicos

A Relación de Postos de 
Traballo (RPT) leva 27 anos 
sen unha actualización 
integral, unha situación que 
dificulta a organización dos 
recursos humanos

“



Carral
JAVIER GESTAL
► O mellor alcalde
O alcalde que o pobo de Carral elixiu nas 
pasadas eleccións municipais volverá 
presentarse como cabeza de lista de 
Alternativa dos Veciños. Javier Gestal 
optará a recuperar a dirección do Concello 
para retomar a transformación iniciada no 
municipio por Alternativa dos Veciños. O 
obxectivo é acadar unha maioría absoluta que 
permita gobernar coa garantía e serenidade 
de poder levar adiante os proxectos que 
necesita o Concello.

Javier Gestal estará novamente acompañado 
na lista electoral polos actuais concelleiros 
e concelleiras de Alternativa dos Veciños, 
con demostrada capacidade de xestión, 
así como por outras persoas de destacada 
valía e compromiso co seu pobo. Para abrir 
definitivamente un futuro de oportunidades 
e progreso en Carral é necesario desenvolver 
unha planificación que garanta un 
crecemento ordenado e enfrontar con 
determinación os importantes retos que se 
presentan.

Urxe a construción dunha nova depuradora 
de augas residuais e a creación de redes 
de sumidoiros nas distintas parroquias, 
é necesario mellorar a seguridade peonil 
con sendas e beirarrúas, tamén resulta 
determinante aprobar definitivamente o Plan 
Xeral de urbanismo.

Alternativa dos Veciños, mentres ostentou a 
alcaldía de Carral, cumpriu os compromisos 
adquiridos coa cidadanía. Alternativa dos 
Veciños saneou as arcas dun Concello 
hipotecado e fortemente endebedado, 
regularizouse e mellorouse a prestación 
do servizo de axuda no fogar que atende 
a persoas maiores e dependentes, 
desenvolveuse unha intensa actividade 
cultural, deportiva e social e solucionáronse 
numerosos problemas enquistados durante 
anos, como sucedeu coa parcelaria de San 
Vicente de Vigo.

A política de Alternativa dos Veciños 
continuará baseada na proximidade e no 
contacto directo e permanente cos veciños e 
veciñas, que volverán ter as portas da Casa 
do Concello abertas de par en par e que 
son informados e escoitados de maneira 
periódica en asembleas abertas que se 
celebran por todas as parroquias.

AMPLIACIÓN DO COLEXIO
► Son as demandas reais do CEIP?
O alcalde Javier Gestal tiña consensuado coa Consellería de Educación, coa dirección 
e coa ANPA un proxecto de ampliación e mellora do CEIP Vicente Otero Valcárcel. 
En lugar de acometer esas obras no presente ano, os golpistas e a Xunta decidiron 
rachar o proxecto consensuado, que contemplaba máis aulas, unha nova biblioteca, 
servizos educativos e unha zona verde de xogos. A Xunta impón agora unha ampliación 
que reduce espazos educativos, elimina a zona cuberta exterior e un comedor e non 
incorpora novas zonas verdes.

Ademais, o derrubamento das antigas vivendas do profesorado, que estaba previsto 
financiar ao 50 % entre Xunta e Concello, terá que ser asumido agora integramente polo 
Concello. Tampouco existe ningunha previsión real de inicio destas obras. O único que 
fixeron é vender unha foto, sen data concreta de inicio dunha obra moi necesaria e que 
a día de hoxe XA podería estar iniciada.



Carral
O NOVO GOBERNO SÓ SABE 

VIVIR DE RENDAS

► A xestión de Gestal permitiu 
contar cun remanente de 
máis de 2 millóns de euros
Javier Gestal saneou as arcas municipais permitindo ter por primeira vez 
no Concello de Carral un remanente de 1,6 millóns de euros no cierre 
fiscal do  ano 2024, levándose a pleno en xuño 2025 e permitiria contratar 
numerosas obras e servizos. Co cierre fiscal do ano 2025 o remanente 
pasou a ser de máis de 2 millóns  de euros , gracias a continuidade da boa 
xestión de Alternativa dos Veciños feita ata setembro do 2025.

Que fixo o Sr Mouriño con ese remanente? NADA.

► Todo fume: nin depuradora, 
nin novo centro de saúde
Pouco réditos tanxibles está a sacar o Goberno golpista á Xunta de 
Galicia. O uso partidista que realiza o PP da administración autonómica, 
non se está a transformar en ningún investimento en novas obras e 
servizos públicos en Carral. O único aproveitamento que si están a obter 
é unha importante presenza mediática para proclamar todo tipo de falsas 
promesas que non serán realidade.

En contra do que se pretende vender, non haberá nova depuradora do 
Quenllo ante a inexistencia de proxecto para a súa construción.

Non se construirá un novo centro de saúde –a verdadeira pretensión 
da Consellería de Sanidade é crealo en Cambre para servizo dos dous 
municipos-. Anuncian unha residencia de maiores: non se sabe cando se 
fará nen onde... con 30 prazas, das que a metade serán privadas e sen 
preferencia nen reservas de prazas para os veciños de Carral. Moita foto e 
nengunha realidade.

► Venden obras e proxectos 
dos equipos de Gestal
O actual Goberno golpista de Carral leva un ano demostrando que 
non había causa para a moción de censura e que tampouco dispoñen 
de proxecto para Carral. O único que fixeron ata o momento foi 
aproveitarse do traballo realizado por Alternativa dos Veciños para 
vendelo como propio:

Asfaltado na estrada de Montecelo a Poza

Asfaltado, cunetas e beirarrúas na estrada de Montecelo a Cimadevila

Asfaltado e cunetas en Balbén (San Vicente)

Mellora da vía e cunetas en Vista Real (Cañás)

Reforma de ampliación do complexo deportivo

Mellora de cunetas en Tabeaio

Mellora de vial, cunetas e noiros entre A Ribeira e Soavila

Asfaltado entre Cimadevilla e Montecelo (Quembre)

Mellora das pistas de tenis

Mellora da capa de rodadura e cunetas de formigón na rúa da Fraga

Proxecto de gradas do Campo de futbol de Os Capelos

Proxecto de mellora da Rúa Souto

Proxectos de saneamento nas parroquias

Todas estas obras e proxectos foron licitadas ou aprobadas con 
Javier Gestal como alcalde.



Carral
▻ Atención á veciñanza
Continuamos atendendo presencialmente a quen o necesita os 
luns e xoves de 18:30 a 20 horas na oficina da Rúa Pinguela, 5 
baixo, e a través do teléfono e whatsapp 689 605 922. Tamén 
por correo electrónico en carral@alternativadosvecinos.org. 
Portas abertas para unha participación efectiva da cidadanía no 
municipio.

▻ Asambleas abertas
Continuamos celebrando asambleas abertas polas parroquias, 
un proceso de escoita activa, moi necesario. Un compromiso 
que se cumple cada 6 meses, sempre a carón dos veciños para 
coñecer as suas necesidades.

▻ Apoio ás persoas ante 
inoperancia do Concello
Axudamos e asesoramos á veciñana en temas que os 
preocupaban, como por exemplo en relación aos novos trazados 
das sendas do camiño inglés na zona de As Travesas e Sergude, 
así como as posibles afeccións ás propiedades, posibles 
expropiacións e alegacións. Convocáronse reunións informativas, 
e foise ás parroquias a explicar pormenores.

Tamén co tema do inventario de camiños, axudando a facer 
as alegacións ante un documento cheo de multiples erros, 
deficiencias e sen revisar por parte do Concello.

▻ Trasladamos ao Goberno 
peticións e necesidades veciñais
Trasladamos ao Goberno municipal necesidades dos veciños así 
como multiples propostas, entre outras:

•	 Moción para que os fondos do Plan Unico- POS da 
Diputación se destinasen e se dese continuidade a rede de 
saneamento en San Vicente, Cañás, Barcia, Quembre, Beira, 
O Canedo, Sergude e Tabeaio-  Os tránsfugas e o Goberno 
de Mouriño votaron en contra.

•	 Moción para que o Goberno do Sr Mouriño unha vez resoltas 
as alegacións do Inventario de Camiños se expuxese o 
público antes da sua aprobación definitiva- Os tránsfugas e 
o Goberno de Mouriño votaron en contra.

•	 Moción para que o Concello  subministrase auga suficiente 
os veciños da urbanización O Castelo-Xalo , e se fixese 
unha folla de ruta para intentar buscar unha solución – Os 
tránsfugas e o Goberno de Mouriño votaron en contra.

▻ Apoio á comunidade educativa
Alternativa dos Veciños apoia a FP Básica. O que non apoia é 
a mentira, as imposicións e a falta de diálogo. Celebráronse 
varias manifestacións que contaron con todo o noso apoio. Asi 
mesmo o equipo de Gestal participou e apoiou o Ceip Vicente 
Otero Valcárcel nas reclamacións ante a Xunta para aumentar o 
persoal no centro educativo.

Estamos e seguiremos estando!

SEMPRE
COS VECIÑOS



Culleredo
PLAN XERAL
► Trece anos de parálise 
urbanística sen visos de 
solución
O actual alcalde de Culleredo leva 9 anos no cargo sen que, ata o 
momento, fixese absolutamente nada por avanzar na aprobación do 
Plan Xeral. A situación está a lastrar o desenvolvemento urbanístico 
do municipio e a xerar incerteza entre a veciñanza, que non dispón da 
seguridade xurídica necesaria para dispoñer das súas propiedades. 
Culleredo ten dereito a decidir como quere medrar

Alternativa comprométese a liderar o desbloqueo definitivo do Plan Xeral

MONTE COSTA E A 
GARROCHA
► Incomprensiblemente o 
alcalde renuncia aos terreos 

Alternativa dos Veciños rexeita a reversión á Deputación de dúas 
propiedades públicas estratéxicas que aínda dispoñían de anos de 
concesión para dotacións públicas e creación de zonas deportivas e de 
ocio. Non se entende a postura do alcalde de renunciar voluntariamente a 
estes terreos que podían acoller equipamentos, zonas verdes ou espazos 
de lecer.

O Concello leva anos utilizando un terreo que se lle cedera de forma 
gratuíta con fins educativos e lúdicos como "escombreira" ilegal, para 
beneficios particulares de certas persoas que chocaron directamente coa 
xustiza. 

Alternativa dos Veciños considera que o Concello debería facer todo o 
posible para conservar e aproveitar o solo público do Monte Costa e da 
Garrocha e poñelo a disposición da veciñanza.

O actual concelleiro Miguel Fraga Pulleiro é o próximo candi-
dato da Alternativa á alcaldía e dálle continuidade ao proxecto 
iniciado por Alternativa en Culleredo no 2015 para impulsar 
unha nova etapa no municipio, cunha xestión máis próxima á 
cidadanía e centrada nas necesidades reais das parroquias e 
das persoas que viven e traballan en Culleredo.

Veciño de Vilaboa, onde reside coa súa familia desde o seu 
regreso de Suíza hai anos, Miguel Fraga é autónomo e coñece 
de primeira man a realidade económica e social do municipio, 
así como as difi cultades que afrontan os pequenos empresarios 
e comerciantes no seu día a día. A súa experiencia persoal e 
profesional, marcada polo esforzo e a responsabilidade, consti-
túe unha das bases do proxecto de Alternativa dos Veciños.

O candidato estará acompañado por un grupo de persoas que 
comparten a vontade de traballar por Culleredo e contribuír a 
mellorar os servizos públicos, as infraestruturas e a atención 
ás necesidades veciñais. Entre elas estará Thais Palla, actual 
voceira de Alternativa en Culleredo, que continuará vinculada ao 
proxecto municipal da formación e Narciso Marzoa, membro da 
executiva de Alternativa dos Veciños.

Miguel Fraga considera que Culleredo ten un enorme potencial 
humano, económico e social que debe aproveitarse mediante 
unha xestión municipal máis efi caz, transparente e próxima. En-
tre as súas prioridades sitúa o mantemento das rúas, beirarrúas 
e instalacións municipais, a conservación dos espazos naturais, 
o respecto pola paisaxe e a mellora dos servizos en todas as 
parroquias.

Alternativa dos Veciños aposta así por un equipo que combi-
na experiencia municipal, coñecemento da realidade local e 
compromiso coa mellora da calidade de vida en Culleredo, coa 
intención de ofrecer á cidadanía un proxecto sólido e centrado 
nas persoas.

MIGUEL FRAGA
► Unha aposta segura



Culleredo

CENTRO LOXÍSTICO DE 
TRANSPORTES
► Viais dignos e tren de mercadorías 
Alternativa oponse á intermodal ferroviaria en Orro
Alternativa dos Veciños trasladou ao Goberno local as queixas das empresas, traballadores 
e persoas usuarias do Centro Loxístico de Transportes (CLT) polo grave deterioro que 
presentan actualmente os accesos e as vías interiores do parque industrial. Son necesarias 
actuacións urxentes de mantemento e conservación, especialmente na renovación do firme 
e do mobiliario, para garantir unhas condicións adecuadas e seguras para as persoas que 
traballan e se desprazan diariamente por estas instalacións públicas.

As melloras non poden quedar condicionadas a un proxecto ferroviario do que actualmente 
non existen datas nin un calendario de execución definido. Alternativa defende que o CLT 
debe ser o enclave para a futura intermodal ferroviaria e reclama que, mentres tanto, se 
garanta a seguridade e a conservación das súas infraestruturas.

▻ Os parcheos non son 
solución
A falta dun contrato de mantemento integral é un 
dos principais motivos do mal estado da rede viaria 
municipal. Os “parcheos” puntuais non están a dar 
solución á actual situación e a veciñanza transita a 
diario entre fochancas, rodeiras, afundimentos ou 
deformacións. Alternativa demanda a necesidade dun 
servizo que garantice unha boa condición das vías

▻ A estrada Celas-Sésamo 
segue sendo un risco
A Xunta de Galicia continúa a desatender o problema 
de seguridade viaria na AC-400 por falta de itinerarios 
peonís, ao seu paso polos núcles de Celas e Sésamo. 
A veciñanza segue esperando o compromiso 
anunciado pola Xunta para este ano. No que se 
prevía a realización dun proxecto para dotar á estrada 
autonómica de itinerarios peonís. Alternativa instou ao 
Goberno municipal a tomar medidas de presión para 
que se realicen avances neste proxecto, tan necesario 
para atender a seguridade da veciñanza que transita 
diariamente pola calzada. 

▻ Portádego continúa 
agardando
Sen avances sobre a medida anunciada polo Goberno 
municipal, hai xa un ano, de habilitar prazas de 
estacionamento exclusivo para o persoal en terreos 
lindeiros ao Centro de Saúde. Unha posible solución 
que xunto coa limitación de tempo poderían mitigar os 
problemas de aparcamento que padece diariamente 
a veciñanza.As xestións anunciadas co Sergas seguen 
sen traducirse en actuacións que poidan dar alivio á 
situación.

ALTERNATIVA CONSTRÚE
► 3 medidas sociais xa en marcha
O pleno aprobou diferentes mocións de Alternativa dos Veciños:

A ampliación dos locais sociais para o uso da veciñanza, xa que a día de hoxe só hai 
dous espazos en a cesión de uso para a celebración de eventos da cidadanía. Actualmente 
atópase en proceso de estudo por parte do goberno municipal para a ampliación deste 
servizo.  

A creación dun Espazo Xove no quiosco da Praza da Igrexa, en Vilaboa, suporía dotar 
dun espazo para a mocidade a unha das zonas urbanas do municipio. O edificio presenta 
un estado de abandono notable e está pendente de ser incluído nos novos orzamentos.

A modernización dos parques infantís para garantir maior accesibilidade, pero tamén 
para actualizar as instalacións ás necesidades actuais das familias. Algúns  están incluídos 
dentro de proxectos do POS + da Deputación.



Bergondo
JUAN FARIÑA
► O alcalde que necesita Bergondo
Alternativa dos Veciños presentarase ás próximas eleccións muncipais de maio cunha 
candidatura encabezada por Juan Fariña. O actual concelleiro de Infraestruturas, 
Urbanismo e Réxime Interior, conta cunha ampla experiencia na política municipal, 
exercendo durante os últimos anos un importante papel dentro do Goberno municipal. 

Fariña aspira a acadar a confianza necesaria para liderar un novo Goberno co 
compromiso de seguir traballando para mellorar os servizos públicos, as infraestruturas 
e os equipamentos de Bergondo, así como para impulsar o desenvolvemento ordenado e 
sostible do municipio. O actual voceiro de Alternativa dos Veciños en Bergondo defende 
unha forma de facer política baseada na proximidade, a xestión eficaz e a defensa dos 
intereses de públicos por riba de intereses partidistas.

Bergondo ten un enorme potencial. Juan Fariña, xunto coas persoas que o acompañarán 
na candidatura, están totalmente capacitados para que esas posibilidades do municipio 
se traduzan en máis servizos, máis equipamentos e maior calidade de vida.

► A XUNTA TAMÉN 
SE ESQUECE DE 
BERGONDO
Bergondo, igual que moitos outros concellos, tamén 
está a sufrir a política de marxinación da Xunta 
cos municipios nos que o PP non goberna. Mentres 
noutros territorios si se acometen distintas obras e 
servizos, Bergondo segue agardando por importantes 
infraestruturas. Un claro exemplo é a estrada Os 
Condes-Miodelo, que presenta un estado lamentable e 
continúa sen unha solución. Tamén urxe, entre outras, a 
construción de beirarrúas entre o Concello e o polígono, 
nun tramo cun importante volume de vehículos e 
ciclistas e no que a seguridade debería ser unha 
prioridade.

Alternativa dos Veciños asegura que seguirá defendendo 
os intereses do municipio desde a súa participación 
no Goberno municipal. Juan Fariña, como concelleiro 
de Infraestructuras, Urbanismo e Réxime Interior, 
reclamará á Xunta os investimentos necesarios porque 
os intereses de Bergondo non poden depender de siglas 
políticas.

► ELEVADO RITMO 
INVERSOR DURANTE 
TODO O MANDATO
A Concellería de Infraestruturas, Urbanismo e Réxime Interior, que diririxe o voceiro 
de Alternativa dos Veciños en Bergondo, está a manter un elevado ritmo inversor ao 
longo de todo o mandato. O Concello de Bergondo conta cunha economía saneada e os 
remanentes de tesourería están sendo mobilizados mediante suplementos de crédito para 
financiar novas obras.

Entre as actuacións máis importantes impulsadas por Alternativa dos Veciños destacan 
as obras de saneamento nas parroquias, asfaltados de camiños, sendas e beirarrúas, 
reformas de locais sociais e melloras en parques infantís, ademais doutras actuacións 
que se irán licitando e executando.

Os feitos demostran que a política de Alternativa dos Veciños está sendo útil para 
optimizar os recursos públicos e mellorar os servizos e as infraestruturas.



Bergondo

LUBRE
► Saneamento integral e 
novo paseo fl uvial de 3 km

Coa aprobación das expropiacións necesarias acaba de darse un 
paso definitivo para proceder á próxima contratación das obras 
para dotar de saneamento a toda a parroquia de Lubre, unha 
actuación moi necesaria e longamente demandada pola veciñanza. 
O proxecto levará tamén aparellada a creación dun paseo fluvial 
duns 3 km, para incrementar os espazos públicos de Lubre.

SAN CIDRE
► Biblioteca e vivendas de 
protección cada vez máis cerca
Con máis lentitude da desexada por Alternativa dos Veciños, debido a 
complexidade dos distintos trámites urbanísticos e administrativos nos 
que teñen que participar diferentes administracións, xa está finalizada a 
tramitación urbanística de San Cidre. O último paso antes do inicio das obras 
de urbanización será agora a constitución da Xunta de Compensación entre as 
persoas propietarias.

O proxecto permitirá a creación dun novo espazo comercial, unha parcela 
municipal destinada á futura biblioteca e ao arquivo municipal e 55 novas 
vivendas, unha parte delas de protección oficial. Un paso moi importante 
para o desenvolvemento futuro de Bergondo, incorporando novos servizos, 
equipamentos públicos, vivenda e actividade económica.

Bergondo
TÚNEL DE SAN PAIO
► Alternativa segue a 
reclamar á Deputación 
que cumpra o seu 
compromiso
Mentres avanzan os trámites para solucionar o tapón de Villa 
Julia, a veciñanza continúa agardando por unha solución para 
o túnel, sen que polo momento se materializase o compromiso 
anunciado. A Deputación comprometeuse tamén en outubro de 
2025 a estudar a instalación dun semáforo para regular o tráfico 
no túnel de inmediato, sen que ata o momento se fixese nada ao 
respecto.

Alternativa dos Veciños esixe á Deputación que tome en serio a 
seguridade neste punto e cumpra coa palabra dada á veciñanza 
de San Paio, adoptando canto antes as medidas necesarias 
para garantir o paso seguro de peóns e ciclistas.

Concello

Centro de 
Saúde

Casa da 
Cultura

Os Condes

AC164 A Coruña - F
erro

l



Fisterra
RECUPERAR O TIMÓN
► Áurea Domínguez,    
a nosa alcaldesa
Alternativa dos Veciños volverá presentarse ás eleccións municipais 
con Áurea Domínguez Sisto como cabeza de lista. A súa etapa á 
fronte do Concello rematou en agosto de 2025 tras unha moción de 
censura golpista para a que o Partido Popular necesitou utilizar un 
tránsfuga.

Áurea Domínguez afronta agora este novo reto coa mesma ilusión, 
coa mesma liberdade e co mesmo compromiso con Fisterra que a 
levou a presentarse por primeira vez como candidata. O obxectivo 
non é outro que recuperar o impulso que tiña Fisterra, porque 
Alternativa ten un proxecto e ten experiencia para facelo.

Xunto con Aurea, a candidatura estará formada por un destacado 
grupo de persoas comprometidas con Fisterra e sen máis intereses 
que os de loitar por mellorar o concello. Unha candidatura que 
representará a todas as parroquias, todos os núcleos e todas as 
sensibilidades da veciñanza. Un equipo preparado para gobernar 
desde o primeiro día.

Alternativa dos Veciños afronta as eleccións municipais de 2027 coa 
vontade de recuperar a alcaldía e poñer novamente en marcha un 
proxecto de transformación para Fisterra.

GOBERNO FALLIDO ► Parálise e incapacidade
Un ano despois da chegada do Partido Popular 
ao Goberno municipal, Fisterra afronta unha 
etapa marcada pola parálise económica, 
a perda de oportunidades, o deterioro dos 
servizos públicos e a ausencia dun proxecto de 
futuro.

O balance deste primeiro ano de mandato 
é profundamente decepcionante. O actual 
Goberno está limitándose a xestionar a 
inercia do traballo realizado anteriormente por 
Alternativa dos Veciños, sen capacidade para 

impulsar novos proxectos nin para dar resposta 
ás necesidades da veciñanza.

Así o evidencian, por exemplo, os datos de 
contratación pública. Durante os dous anos de 
goberno de Alternativa dos Veciños licitáronse 
máis de 1,7 millóns de euros en obras, mentres 
que no primeiro ano do actual goberno do 
PP o volume de licitación quedou reducido 
a 413.696 euros, e iso que xa contaban cos 
proxectos aprobados.

A situación agrávase polo severo atraso na 
licitación das actuacións correspondentes aos 
Plans de Obras e Servizos da Deputación, que 
xa foran aprobados polo Goberno de Alternativa 
dos Veciños, provocando que proxectos 
que deberían estar en marcha permanezan 
demorados.

A todo isto súmase tamén a incapacidade do 
PP para negociar e aprobar uns orzamentos 
municipais propios, mantendo Fisterra cun 
orzamento prorrogado.



Fisterra

FARO, PRAIAS E 
ESPAZOS PÚBLICOS
► O alcalde abandona a 
súa xestión
Boa parte dos espazos públicos municipais presentan un forte deterioro, especialmente 
evidente durante a pasada tempada de verán.

Parques deteriorados, falta de mantemento, aseos do faro nun estado impropio dun dos 
lugares máis visitados de Galicia e deficiencias na limpeza das praias son a imaxe que o 
municipio ofreceu no momento de maior chegada de visitantes.

No caso do servizo de limpeza das praias, a empresa adxudicataria incumpriu 
determinadas condicións do contrato sen que existira o necesario control e esixencia 
por parte do Concello. Non se pode tolerar que se utilicen cartos públicos para pagar por 
servizos non prestados.

XESTIÓN NEFASTA
► Fisterra perde o novo 
Centro de Saúde
O Goberno municipal do PP deixou caducar o expediente 
administrativo da parcela que debía ser posta á 
disposición do Servizo Galego de Saúde (Sergas) para 
facer posible a construción do novo centro sanitario. Ben 
por decisión ou por incapacidade, a gravidade dos feitos 
demostran a total irresponsabilidade do actual alcalde. 
Esta infraestrutura é imprescindible para Fisterra e a 
veciñanza leva máis de 20 anos demandando a súa 
construción.

▻ Bloqueo urbanístico e freo 
aos grandes proxectos
Outro dos grandes problemas de Fisterra é a ausencia 
de avances nos principais instrumentos de planificación 
urbanística do municipio. O Plan Xeral de urbanismo 
e o Plan de protección do casco histórico continúan 
bloqueados polo Goberno do PP.

O alcalde freou todas as actuacións e liñas de traballo 
iniciadas durante o Goberno de Alternativa dos Veciños, 
entre elas a humanización da fachada marítima, a posta 
en marcha do Mercado Cultural e do Mercado Mariñeiro 
ou as melloras acadadas na recta da Anchoa.

O alcalde actual está vivindo dos rendementos do traballo 
realizado por Alternativa dos Veciños, pero non están 
sendo capaces de poñer enriba da mesa novos proxectos 
da mesma dimensión.

▻ Colapso na atención veciñal 
e abandono do rural
A situación tamén é desastrosa na atención directa 
á cidadanía. Numerosos veciños e veciñas están a 
denunciar demoras excesivas na tramitación e na 
resposta ás súas demandas. O Concello presenta 
síntomas de colapso e a veciñanza vese obrigada a 
soportar esperas inaceptables.

O actual Goberno municipal tamén está a desatender 
as parroquias e o rural, onde se acumulan problemas 
de mantemento e servizos básicos. Viais deteriorados, 
maleza sen rozar, deficiencias no mantemento dos 
espazos públicos e cortes recorrentes de luz e auga 
forman parte dunha realidade que contrasta coa atención 
que debería recibir todo o territorio municipal.

Para o PP parece que Fisterra remata no centro… pero 
Fisterra é tamén as súas parroquias, os seus núcleos 
rurais e todas as persoas que viven neles.



Oleiros
VIA ÁRTABRA

A obra está paralizada pola 
Xunta desde  2021
A situación de caos circulatorio que sofren 
a diario milleiros de condutores en toda a 
comarca da Coruña parece non importar 
moito á Xunta de Galicia. Mentres realizan 
importantes investimentos en novos tramos 
de autovías en distintas partes de Galicia, 
a comarca da Coruña segue abandonada, 
sen dispoñer da gran circunvalación 
metropolitana que daría servizo a todos os 
concellos da comarca.

Pasaron xa 5 anos desde que a obra foi 
paralizada. A que espera a Xunta para 
reiniciar a conexión coa AP-9?

A COLMEA
► Máis cultura, deporte e actividade económica
Alternativa dos Veciños está a reforzar a súa forte aposta pola cultura e o deporte 
en Oleiros coa construción dun gran edificio multiusos en Bastiagueiro, destinado 
a todo tipo de espectáculos culturais, eventos deportivos, feiras, congresos… 
Tamén será un potente dinamizador económico, xa que está chamado a ser un 
referente na provincia da Coruña.

As obras finalizarán en xaneiro. Posteriormente, procederase á súa 
inauguración e comezará a programación de espectáculos e eventos.

O edifi cio de Bastiagueiro 
quedará listo en xaneiro para 
encher de espectáculos e 
eventos“



PASEO PEPE MUJICA
► Xa está aberta toda a ría

Remataron as obras que conectan os 
paseos de Oleiros e Cambre
Finalizadas as obras de dragado da ría sen que os paseos 
de Cambre e Oleiros quedasen conectados, Alternativa 
dos Veciños iniciou unha ardua xestión política para lograr 
que fose posible circunvalar a ría a pé e en bicicleta. Foron 
necesarias distintas reunións con funcionarios e políticos 
do Ministerio, constantes denuncias públicas, pechar 
os accesos ao novo tramo.... para finalmente acabar 
desbloqueando a situación e que se aceptasen as peticións 
de Alternativa dos Veciños.

Así é que o Ministerio para a Transición Ecolóxica acometeu 
as obras de construción do tramo de paseo pendente que 
conectará co actual que remata no Graxal. A obra tivo un 
custo de 1,8 millóns e incluíu tamén un tramo pendente en 
Oleiros, na zona do Paraíso.

Esta obra permite a todos os veciños e veciñas da comarca, 
e especialmente aos do Graxal e do Temple, dispoñer dun 
novo itinerario de paseo marítimo accesible, para poder 
desprazarse a pé ou en bicicleta cara Perillo e a praia de 
Santa Cristina, entre outros atractivos. 

DENOMINACIÓN

O Concello de Oleiros outorgoulle a este novo paseo o nome 
de Pepe Mújica, ex presidente da República de Uruguai. 
O seu legado político e humano merece ser lembrado de 
forma permanente para avanzar na construción dunha 
sociedade mellor.

Sorprende que a única voz que reclamase esta obra fose 
a de Alternativa dos Veciños. A que andaba o Goberno de 
Cambre? GRUPO PROVINCIAL

689 605 922

689 605 922

@avvecinos

@alternativadosvecinos

www.alternativadosvecinos.org

info@alternativadosvecinos.org

Participa!


